
WORLD WAR II FILIPINO VETERANS EQUITY COMPENSATION 
FUND 

Nilagdaan ng Pangulo ng Estados Unidos ng Amerika ang American Recovery and 
Reinvestment Act of 2009 noong Pebrero 17, 2009.  Sa ilalim nito, ipinapatupad ang 
isahan at buong kabayaran para sa mga kwalipikadong Pilipinong beterano ng World War 
II (Ikalawang Digmaang Pandaigdig).  Ang mga beterano ay binigyan hanggang Pebrero 
16, 2010 para magsumite ng kanilang aplikasyon.  Sa ngayon, hindi na tumatanggap ang 
VA ng mga aplikasyon.  
 

Q:  Sino ang maaaring makatanggap ng bagong benepisyo sa ilalim ng 
American Recovery and Reinvestment Act of 2009? 

Mga beteranong nagsilbi bago mag Hulyo 1, 1946 sa inorganisang 
hukbong sandatahan ng Pamahalaang Commonwealth ng Pilipinas, habang ang 
nasabing pwersa ay nasa ilalim ng serbisyo ng Hukbong Sandatahan ng Estados 
Unidos (Armed Forces of the United States); 

Miyembro ng pwersa ng organisadong gerilya sa ilalim ng pamumuno na 
tinakda, itinalaga o kalaunan ay kinilala ng Commander in Chief ng Southwest 
Pacific Area, o ng iba pang may kinikilalang awtoridad sa ilalim ng Hukbong 
Sandatahan ng Estados Unidos (Armed Forces of the United States); 

Mga taong nanilbihan sa Philippine Scouts na kabilang sa Section 14 ng 
Armed Forces Voluntary Recruitment Act of 1945. 

Q:  Saan ako maaring mag-apply para sa benepisyong ito? 

Ang itinakdang deadline ay lumipas na kung kaya’t hindi na tumatanggap 
ang VA ng mga aplikasyon. 

Q:  Paano ko malalaman kung pinoproseso pa ng VA and aking aplikasyon? 

Ang Manila Regional Office ng VA ay nagpapadala ng mga liham sa mga 
aplikanteng hindi pa nakakatanggap ng desisyon.  Ang bawat aplikante ay 
nakakasigurong makakatanggap ng liham ng naglalaman ng pinal na desisyong ng 
VA. 

Q:  Magkano ang matatanggap ko? 

$9,000 na kabayaran ang matatanggap ng mga beteranong hindi 
mamamayan ng Estados Unidos ng Amerika. 

$15,000 na kabayaran ang matatanggap ng mga mamamayan ng Estados 
Unidos ng Amerika. 



Q:  Ako ay isang mamayan ng Estados Unidos subalit naninirahan sa 
Pilipinas.  Makakaapekto ba ito sa aking matatanggap? 

Hindi.  Ang halaga ng benepisyo ay nakaayon sa nasyonalidad o 
pagkamamamayan at hindi sa kasalukuyang tirahan. 

Q:  Ang asawa ko ay yumao bago naipasa ang batas?  Maaari ko bang 
matanggap ang benepisyong ito bilang byuda ng beterano.  Ang aking 
nasirang ama ay beterano na nanilbihan noong WWII.  Maaari ko bang 
matanggap ang benepisyong ito bilang anak? 

Hindi.  Tanging mga beterano lamang ang maaaring mag-apply. 

Q:  Ang asawa ko ay nakapagsumite ng aplikasyon subalit namatay bago 
matanggap and benepisyo.  Maaari ko bang tanggapin ang kabayarang ito? 

Oo.  Kung kinamatayan ng beterano ang kanyang aplikasyon subalit 
naisumite ito bago lumipas ang itinakdang deadline, maaaring ang byuda ang 
tumanggap nito. 

Q:  Ang asawa ko ay isang mamamayan ng Estados Unidos na 
nakapagsumite ng aplikasyon subalit namatay bago matanggap ang bayad.  
Hindi ako mamamayan ng Estados Unidos.  Maaari ko pa bang matatanggap 
ang halagang $15,000 na dapat sana ay para sa kanya? 

Oo.  Ang halaga ng benepisyo ay nakaayon sa nasyonalidad o 
pagkamamamayan ng kwalipikadong beterano at hindi ng biyuda nito. 

Q:  Ang pagtanggap ba ng benepisyong ito ay maaring makaapekto o 
makabawas sa anumang tulong ng gobyerno ng Amerika sa akin o benepisyo 
na aking tinatanggap? 

Hindi.  Ito ay karagdagang benepisyo lamang sa mga kwalipikadong 
beterano ng WWII.  Hindi nito mababago o maaapektuhan ang anumang 
benepisyo na tinatanggap ng isang indibidwal mula sa anumang programang 
pederal. 

Q:  Kailan ko matatanggap ang kabayaran? 

Sisikapin ng VA na mabigyang aksyon ang mga aplikasyon batay sa petsa 
ng pagkakatanggap ng mga ito.  Subalit hindi lamang ito ang tanging basehan ng 
aming aksyon dahil naiiba ang bawat aplikasyon at ebidensya na nakapaloob dito.  
Makakaasa kayo na ang bawat aksyon at desisyon ay gagawin sa pinakamadaling 
panahon pagkatapos naming matanggap ang mga kailangang ebidensiya.  
Ipapaalam ng VA ang desisyon sa pamamagitan ng liham. 



Q:  Paano ako makikipag-ugnayan sa VA? 

Ang mga beteranong naninirahan sa Pilipinas ay maaaring tumawag sa 
VA Manila Regional Office sa pamamagitan ng telepono sa numerong (632) 528-
2500 o di kaya’y libreng tawag sa 1-800-1888-5252.   Ang mga beteranong nasa 
Amerika ay maaaring tumawag numerong 1-800-827-1000.   Lahat ng beterano, 
saan man sila nakatira, ay maaari ring makipag-ugnayan sa VA sa pamamagitan 
ng e-mail gamit ang website na ito: https://iris.va.gov/ 

Q:  Ano ang proseso ng tinatawag na loyalty clearance? 

Ang bawat aplikasyon para sa benepisyong manggagaling sa VA ay 
nangangailangan ng loyalty clearance.  Kung makikita sa aming mga rekord o 
talaan na ang isang indibidwal ay tumulong sa mga Hapon upang maisulong ang 
kanilang mga adhikaing pandigmaan, kami ay kinakailangang kumuha ng 
karagdagang impormasyon para mapatunayan kung ang indibidwal na nakalista sa 
aming mga talaan ay syang indibidwal na kasalukuyang nag-aaply ng benepisyo. 

Nalalaman naming na maraming mga magkakapangalan na nakalista sa 
aming talaan kung kaya’t pinapadalhan naming ang aplikanteng may kapangalan 
ng liham para magbigay ng karagdagang impormasyon.  Pinapadalahn din naming 
ang aplikante ng VA Form 21-4169 (Supplement for Philippine Claims).  Ang 
mga impormasyon na magmumula sa aplikante ay aming gagamitin upang 
makapag-loyalty clearance. 

Q:  Paano kung hindi ako sumang-ayon sa desisyon ng VA? 

Kung hindi kayo sumasang-ayon sa ibinaba naming desisyon,  maaari 
kayong magsumite ng tinatawag naming Notice of Disagreement (NOD).  Ang 
NOD ay isang sulat na nagsasabing hindi kayo sumasang-ayon sa aming desisyon.  
Mayroon kayong isang taon mula sa petsa ng aming desisyon para magsumite ng 
NOD. 

Ang Appeals Team ng VA ay masusing pag-aaralan ang inyong NOD at 
maaari silang: 

 Mangailangan ng karagdagang paglilinaw o ebidensya, 
 Baligtarin ang naunang desisyon, o 
 Kumpirmahin ang naunang desisyon. 

Kung ang naunang desisyon ay pinanindigan ng Appeals Team, ang beterano o 
aplikante ay bibigyan ng Statement of the Case (SOC).  Kainakailangang 
kumpletuhin ng beterano o aplikante ang VA Form 9 (Appeal to Board of 
Veterans Appeals).  Pagkatapos nito ay ipapadala ang kaso sa Board of Veterans 
Appeals sa Washington D.C. 



Q:  Paano kung hindi naaprubahan ang aking aplikasyon sa kadahilang 
hindi maberipika ng National Personnel Records Center (NPRC) ang aking 
serbisyong pang-militar? 

Maaari kayong magsumite ng NOD kung hindi kayo sumasang-ayon sa 
aming desisyon o di kaya’y magbigay ng mga sumusunod na ebidensya para 
mabuksan muli ang inyong kaso: 

Para sa mga beteranong nagsasabing sila di-umano’y dating mga gerilya, 
maaaring kayo ay magsumite ng kopya ng AGO Form 23 (Affidavit for Philippine 
Army Personnel) na maaari nyong makuha sa: 

 The Adjutant General 
 Chief, Noncurrent Records Section 
 GHQ AFP Camp Aguinaldo 
 1110 Quezon City  

Para sa mga beteranong nagsasabing sila di-umano’y dating miyembro ng 
USAFFE, ang mga sumusunod ay maaaring makatulong: 

Troop rosters mula 1941 o 1942, 
General or special orders na may petsang 1941 o 1942 na nagpapakita ng  

assignment, transfer o promotion, 
Record of enlistment noong 1941 o 1942, 
Receipt of soldiers deposit noong 1941 o 1942, 
Orders calling reservist to duty noong 1941 o 1942, 
Orihinal na mga talaang pang-serbisyo kalakip ang mga talaang pang-medical, 

atbp., 
Guarantor's receipt for a released POW. 

 

  


